
ERKIN IQTISODIY HUDUDLARNI MOLIYAVIY 
VOSITALAR ORQALI RIVOJLANTIRISHNING 
ILMIY-NAZARIY ASOSLARI VA 
TAKOMILLASHTIRISH YO‘NALISHLARI
Quziev Ravshan Ramazanovich
O‘zbekiston Respublikasi Bank-moliya akademiyasi 
“Moliya” kafedrasi dotsenti., PhD.

Annotatsiya: Ushbu maqolada O‘zbekistonda erkin iqtisodiy hududlarni moliyaviy vositalar orqali rivojlantirishning nazariy 
asoslari, amaliy holati va takomillashtirish yo‘nalishlari tahlil qilinadi. Maxsus iqtisodiy zonalar, kichik sanoat zonalari, 
texnoparklar va klasterlarning moliyaviy natijalari asosida zonalarning moliyalashtirish mexanizmlarini optimallashtirish 
bo‘yicha ilmiy takliflar ishlab chiqilgan.

Kalit soʻzlar: erkin iqtisodiy hudud, moliyaviy vositalar, investitsiya, davlat-xususiy sheriklik, samaradorlik.

Abstract: This article examines the theoretical foundations, current practices, and improvement strategies for developing 
free economic zones in Uzbekistan through financial instruments. Based on the financial performance of special 
economic zones, small industrial zones, technoparks, and clusters, the paper presents scientifically grounded proposals 
for optimizing their financing mechanisms.

Key words: free economic zone, financial instruments, investment, public-private partnership, efficiency.

Аннотация: В данной статье рассмотрены теоретические основы, практическое состояние и направления 
совершенствования развития свободных экономических зон в Узбекистане посредством финансовых инструментов. 
На основе анализа финансовых результатов специальных экономических зон, малых промышленных зон, 
технопарков и кластеров разработаны научно обоснованные предложения по оптимизации механизмов их 
финансирования.

Ключевые слова: свободная экономическая зона, финансовые инструменты, инвестиции, государственно-частное 
партнёрство, эффективность.

K I R I S H
Bugungi globallashuv va iqtisodiy integratsiya jarayonlari sharoitida dunyo mamlakatlari o‘zlarining iqtisodiy 

rivojlanishini jadallashtirish, xalqaro raqobatbardoshlikni ta’minlash va investitsiyalar oqimini ko‘paytirish 
maqsadida erkin iqtisodiy zonalardan (EIZ) strategik vosita sifatida keng foydalanmoqda. EIZlar iqtisodiy o‘sishni 
rag‘batlantirish, mintaqalararo nomutanosibliklarni bartaraf etish, eksport salohiyatini oshirish, shuningdek 
innovatsion va yuqori texnologik ishlab chiqarishlarni rivojlantirish uchun zarur sharoitlarni yaratishga qaratilgan. 
Shunga muvofiq, iqtisodiy rivojlanishning mazkur shakli turli mamlakatlarning milliy iqtisodiy siyosatlarida tobora 
ko‘proq qo‘llanilmoqda.

EIZlarning samarali faoliyat yuritishida asosiy omillardan biri sifatida moliyaviy vositalarning o‘rni 
beqiyosdir. Bunday moliyaviy vositalar iqtisodiy zonalarning infratuzilmasini shakllantirish, kapital oqimini jalb 
qilish, investorlar uchun qulay sharoitlarni yaratish hamda iqtisodiy faoliyat samaradorligini oshirishda muhim 
ahamiyatga ega. Biroq moliyaviy vositalardan samarali foydalanish masalasi murakkab ilmiy-nazariy muammo 
bo‘lib, uning yechimi mamlakatlarning ichki iqtisodiy sharoitlari, institutsional imkoniyatlari hamda xalqaro 
iqtisodiy muhit bilan chambarchas bog‘liqdir. Shu boisdan, moliyaviy vositalardan foydalanishda eng optimal 
yondashuvlarni aniqlash va milliy iqtisodiy tizimlarga moslashtirish dolzarb va amaliy ahamiyat kasb etadigan 
vazifa sifatida ko‘rilmoqda.

O‘zbekiston Respublikasi mustaqillik yillarida barqaror iqtisodiy o‘sishni ta’minlash maqsadida bir qancha 
erkin iqtisodiy zonalar tashkil etib, ularning faoliyatini rivojlantirish bo‘yicha tizimli ishlarni amalga oshirmoqda. 
Bugungi kunda O‘zbekistonda mavjud EIZlarning iqtisodiy samaradorligi, investitsiyalarni jalb qilish hajmi 

zarurati tobora ortmoqda. Biroq moliyaviy mexanizmlarning yetarlicha rivojlanmagani, mavjud moliyaviy 
instrumentlardan foydalanish samaradorligining pastligi hamda investitsiyalarni rag‘batlantirishning zamonaviy 
vositalaridan foydalanishda mavjud cheklovlar EIZlar rivojiga salbiy ta’sir ko‘rsatmoqda.

M A V Z U G A  O I D  A D A B I Y O T L A R  S H A R H I
Erkin iqtisodiy zonalar (EIZ) iqtisodiy rivojlanish va investitsiyalarni jalb qilish mexanizmi sifatida iqtisodiy 

adabiyotlarda keng yoritilgan. Dastlabki nazariy asoslar sifatida Vernonning mahsulot hayotiy sikli nazariyasini 
keltirish mumkin. Ushbu nazariya bo‘yicha, erkin iqtisodiy zonalar iqtisodiy siklning turli bosqichlarida 
investitsiyalarni jalb qilish va ishlab chiqarish faoliyatlarini rag‘batlantirish vositasi sifatida xizmat qiladi [1]. 
Keyinchalik Krugman tomonidan ishlab chiqilgan iqtisodiy geografiya nazariyasi EIZlarni mintaqaviy iqtisodiy 
rivojlanishning strategik omili sifatida asoslab berdi [2].

Moliyaviy vositalarning EIZlar rivojidagi o‘rnini baholash bo‘yicha tadqiqotlar keng miqyosda olib borilgan. 
Ayniqsa, moliyaviy vositalar, jumladan, davlat-xususiy sheriklik (DXSh), subsidiyalar, imtiyozli kreditlar va 
obligatsiyalar chiqarish kabi mexanizmlar investitsion oqimlarni oshirish va EIZ infratuzilmasini rivojlantirishda 
muhim ahamiyat kasb etadi [3].

Dunyoda EIZlarni moliyalashtirish tajribasi mamlakatlar o‘rtasida sezilarli farqlanadi. Masalan, Xitoy tajribasi 
shuni ko‘rsatadiki, soliq imtiyozlari va subsidiyalar orqali zonalarni rivojlantirishda davlatning faol roli muhim 
hisoblanadi [4]. Shu bilan birga, Janubiy Koreyada DXSh orqali xususiy kapitalni jalb qilish va obligatsiyalar 
chiqarish mexanizmlari keng qo‘llaniladi, bu esa EIZlarning yuqori samaradorligini ta’minlash imkonini beradi 
[5].

Shuningdek, Singapur tajribasida davlat va xususiy sektor o‘rtasidagi hamkorlik orqali moliyaviy 
instrumentlarning innovatsion shakllari keng joriy qilingan. Natijada, Singapur EIZlari xalqaro miqyosda 
investitsiya oqimlarini samarali jalb qilishga erishgan va mintaqaviy iqtisodiy rivojlanishda yetakchilikni qo‘lga 
kiritgan [6].

Moliyaviy vositalarning samarali qo‘llanilishida xalqaro tajribada aniqlangan bir qator umumiy 
muammolar mavjud. Jumladan, Voskamp va Vittig tadqiqotida moliyaviy mexanizmlarning yetarlicha 
diversifikatsiyalashmaganligi va byurokratik to‘siqlar ko‘pligi investitsion samaradorlikka salbiy ta’sir 
qilishi aniqlangan [7]. Yana bir tadqiqotda esa, moliyaviy instrumentlarning mahalliy iqtisodiy sharoitlarga 
moslashtirilmasligi va xalqaro moliya tashkilotlari bilan integratsiya zaifligi kabi muammolar ta’kidlangan [8].

Mahalliy iqtisodchi olimlar tomonidan erkin iqtisodiy hududlarga oid yondashuvlar va ularning mazmuniy 
talqinlarida ayrim tafovutlar mavjud bo‘lib, bu ilmiy-analitik bahslarning ko‘lamini kengaytiradi. Jumladan, 
iqtisodchi olim Xujamqulov o‘z tadqiqotida erkin iqtisodiy hududlarning mohiyati, maqsadi, me’yoriy-huquqiy 
asoslari, tasnifiy xususiyatlari, investitsion muhiti, logistik infratuzilmasi, bojxona rasmiylashtiruvi bilan bog‘liq 
masalalarni atroflicha tahlil qilgan. Shuningdek, u rivojlangan va rivojlanayotgan mamlakatlar tajribasida erkin 
iqtisodiy hududlarning faoliyat yuritish modellari, shuningdek offshor zonalar bilan ularning o‘zaro farqlari va 
O‘zbekistonda EIZlarning shakllanish va rivojlanish xususiyatlariga ham alohida e’tibor qaratadi [9].

Pavlov hamda Zaynalov, Aliyeva va Ruzibayeva tomonidan ilgari surilgan yondashuvga ko‘ra, maxsus 
hududiy subyektlar bu o‘z faoliyatini tashkil etish, amalga oshirish va yakunlash jarayonlarini tartibga soluvchi 
huquqiy normalarni o‘zida mujassamlashtirgan mustaqil institut sifatida namoyon bo‘ladi [10]. Mazkur yondashuv 
erkin iqtisodiy hududlarni faqatgina iqtisodiy-geografik makon emas, balki aniq ijtimoiy-huquqiy munosabatlar 
maydoni sifatida ham tushunishga asos bo‘ladi.

Vaxabov esa erkin iqtisodiy zonalarni davlat tomonidan belgilangan umumiy xo‘jalik yuritish tartibiga 
nisbatan imtiyozli soliq rejimi amal qiladigan alohida geografik hudud sifatida tavsiflaydi. Unga ko‘ra, bunday 
zonalar milliy iqtisodiy makonning integral qismi bo‘lib, u yerda davlatning iqtisodiy jarayonlarga aralashuvi 
cheklangan bo‘ladi va ushbu hududlarda boshqa iqtisodiy makonlarga xos bo‘lmagan soliq va bojxona 
imtiyozlari joriy etiladi [11].

Karimqulov esa erkin iqtisodiy hududni iqtisodiy faoliyatni amalga oshirishda kengaytirilgan mustaqillik, 
boshqaruvning maxsus rejimi va investorlar uchun qulay iqtisodiy va institutsional muhit bilan tavsiflanadigan 
makon sifatida ta’riflaydi. Uning fikricha, bu kabi hududlar investorlar faoliyatining barqarorligi va prognoz 
qilinuvchanligini ta’minlashda hal qiluvchi o‘rin tutadi [12].

T A D Q I Q O T  M E T O D O L O G I YA S I 
Tadqiqotda muallif tomonidan qiyosiy tahlil qilish,  ilmiy abstraktsiya,  taqqoslash, induksiya va deduksiya 

kabi usullardan foydalanilgan. 

T A H L I L  V A  N A T I J A L A R
Erkin iqtisodiy hududlarni moliyaviy vositalar orqali rivojlantirish konsepsiyasini samarali amalga oshirish 

uchun ushbu hududlarning turli tashkiliy-huquqiy shakllari, ularning iqtisodiy funksiyalari va moliyalashtirish 
mexanizmlari chuqur tahlil qilinishi lozim. O‘zbekiston Respublikasi misolida bu borada uch asosiy shakldagi 
iqtisodiy hududlar faoliyat yuritmoqda: erkin iqtisodiy zonalar, maxsus iqtisodiy zonalar va kichik sanoat zonalari. 
Ushbu hududlarning har biri iqtisodiy siyosatning muayyan yo‘nalishlariga xizmat qiluvchi alohida institutlar 
bo‘lib, ularning rivojlanish mexanizmlari va moliyalashtirish infratuzilmasi o‘ziga xosliklarga ega.

Erkin iqtisodiy zonalar asosan eksportga yo‘naltirilgan ishlab chiqarish faoliyatini rivojlantirish, yuqori 
texnologiyali sanoat tarmoqlarini jalb qilish va xalqaro bozorga integratsiyani ta’minlashni maqsad qilgan. Maxsus 
iqtisodiy zonalar esa sanoat kooperatsiyasini chuqurlashtirish, investitsiyaviy loyihalarni muvofiqlashtirish 
va innovatsion texnologiyalarni keng joriy etish uchun tashkil etilgan hududlardir. Kichik sanoat zonalari, o‘z 
navbatida, mahalliy tadbirkorlik subyektlarini qo‘llab-quvvatlash, kichik va o‘rta biznes uchun qulay ishlab 
chiqarish infratuzilmasini yaratish va yangi ish o‘rinlarini tashkil etishga xizmat qiladi (1-jadval).

1-jadval. 2024-yil yanvar–iyun oylarida erkin iqtisodiy zonalar va kichik sanoat zonalarining asosiy ko‘rsatkichlari

Ko‘rsatkichlar O‘lchov birligi Maxsus iqtisodiy 
zonalar (MIZ)

Kichik sanoat 
zonalari (KSZ)

Amaldagi narxlarda ishlab chiqarilgan sanoat 
mahsulotlari (ishlar, xizmatlar) hajmi (QQS va 
aksizsiz)

mlrd. so‘m 20 103,8 7 237,0

Asosiy kapitalga investitsiyalar hajmi mlrd. so‘m 11 292,3 980,2
O‘z kuchi bilan bajarilgan qurilish ishlari hajmi mlrd. so‘m 23,3 59,9

Ko‘rsatilgan bozor xizmatlari hajmi (QQS va aksizsiz) mlrd. so‘m 866,8 163,1

Hisobot davrida yangidan ochilgan ish o‘rinlari soni o‘rin 7 493 5 518

Xizmatlar eksporti hajmi ming AQSH 
dollari 969,8 2,0

Xizmatlar importi hajmi ming AQSH 
dollari 618,5 159,0

Foyda solig‘ini to‘laguncha bo‘lgan foyda (yoki zarar) mlrd. so‘m 222,6 659,5

Hisobot davri oxirida debitor qarzdorlik mlrd. so‘m 10 635,6 1 888,7
Hisobot davri oxirida kreditor qarzdorlik mlrd. so‘m 15 887,8 2 211,4

Yuqoridagi 1-jadvaldan ko‘rinib turibdiki, maxsus iqtisodiy zonalar va kichik sanoat zonalari o‘rtasida 
iqtisodiy faoliyat ko‘lami, moliyaviy oqimlar hajmi hamda investitsion samaradorlik darajasida sezilarli tafovutlar 
mavjud. Jumladan, maxsus iqtisodiy zonalarda ishlab chiqarilgan sanoat mahsulotlari hajmi (20,1 trln so‘m) 
kichik sanoat zonalariga (7,2 trln so‘m) nisbatan qariyb uch baravar ko‘pdir. Shuningdek, investitsiyalar, xizmatlar 
eksporti, foyda ko‘rsatkichlari va tashqi moliyaviy majburiyatlar bo‘yicha ham maxsus zonalar ustunlik qiladi.

Bu holat maxsus iqtisodiy zonalarda davlat tomonidan qo‘llanilayotgan moliyaviy vositalar – soliq imtiyozlari, 
imtiyozli kreditlar va infratuzilma subsidiyalari – iqtisodiy faoliyatni jadallashtirishda muhim rol o‘ynayotganini 
ko‘rsatadi. Biroq kichik sanoat zonalari, mahalliy tadbirkorlik subyektlari bilan bog‘liq bo‘lgani holda, moliyaviy 
resurslar cheklanganligi sababli nisbatan past natijalarga erishmoqda (2-jadval).

2-jadval. 2024-yil yanvar–iyun oylarida maxsus iqtisodiy zonalar, kichik sanoat zonalari, texnoparklar va klasterlar 
tarkibiga kiruvchi korxonalarning moliyaviy natijalari

Ko‘rsatkichlar Tarkibidagi korxonalar soni Foyda solig‘ini to‘lagunga qadar foyda (yoki zarar), 
mlrd. so‘mda

Maxsus iqtisodiy zonalar 959 222,6

Kichik sanoat zonalari 3 069 659,5

Texnoparklar 2 172 2 047,6

Klasterlar 408 -273,6

zonalari foyda ko‘rsatkichlari bo‘yicha yetakchilik qilmoqda, bu esa ularning moliyaviy vositalardan nisbatan 
samarali foydalanganini anglatadi. Maxsus iqtisodiy zonalar ijobiy natijaga ega bo‘lsa-da, ularning rentabellik 
darajasi pastroq. Klasterlar esa salbiy moliyaviy natija qayd etgan bo‘lib, bu moliyalashtirish strategiyalarining 
qayta ko‘rib chiqilishini talab qiladi.

Ushbu farqlar erkin iqtisodiy hududlarni moliyaviy vositalar orqali rivojlantirishda individual, zonaga xos 
yondashuvlarni ishlab chiqish zarurligini ko‘rsatadi. Shuningdek, resurslarni samaradorlik asosida taqsimlash 
va differensial moliyaviy mexanizmlarni qo‘llash dolzarb hisoblanadi.

X U L O S A  V A  T A K L I F L A R 
Erkin iqtisodiy zonalarni moliyaviy vositalar orqali rivojlantirish bo‘yicha olib borilgan tahlillar asosida 

quyidagi tizimli va strategik takliflarni ilgari surish mumkin: birinchidan, zonalarning iqtisodiy modeli, subyektlar 
tarkibi va hududiy sharoitlaridan kelib chiqib, har bir zonaga moslashtirilgan differensial moliyalashtirish 
strategiyalari ishlab chiqilishi zarur. Bu strategiyalar imtiyozli kreditlar, soliq va bojxona preferensiyalari, 
davlat-xususiy sheriklik mexanizmlari, investitsion grantlar va kapital bozor vositalarini qamrab olishi kerak. 
Ikkinchidan, moliyaviy vositalarni diversifikatsiyalash orqali davlat byudjetiga ortiqcha yuklamaslik va xususiy 
sektor ishtirokini kengaytirish maqsadga muvofiqdir. Bu borada obligatsiyalar chiqarish, suveren kafolatlar, risk 
kapitali va innovatsion moliyalashtirish modellari (venchur fondlari, startap grantlari) asosiy yo‘nalish bo‘lishi 
lozim. Uchinchidan, moliyalashtirish samaradorligini oshirish uchun raqamli monitoring tizimlari, ochiq moliyaviy 
hisobotlar va real vaqtli audit mexanizmlarini joriy etish talab etiladi.

Yakuniy xulosa sifatida, O‘zbekiston iqtisodiyotida erkin iqtisodiy zonalar, maxsus iqtisodiy zonalar va 
kichik sanoat zonalari iqtisodiy o‘sishni jadallashtiruvchi muhim institutsional platforma hisoblanadi. Ularning 
muvaffaqiyatli faoliyati moliyaviy vositalarning qanday tanlanishi va qanday amalga oshirilishiga bevosita bog‘liq. 
Shu bois, moliyaviy vositalar oddiy texnik moliyalashtirish vositasi emas, balki makroiqtisodiy siyosatning 
tarkibiy qismi va iqtisodiy boshqaruvning asosiy strategik elementi sifatida qaralishi kerak. Moslashtirilgan, 
diversifikatsiyalangan va natijaviy yondashuv asosida shakllantirilgan moliyalashtirish siyosati O‘zbekiston 
erkin iqtisodiy hududlarining investitsion jozibadorligini oshiradi, mintaqaviy iqtisodiy tengsizlikni kamaytiradi 
hamda global bozorlar bilan integratsiyani jadallashtiradi.

Foydalanilgan adabiyotlar ro‘yxati:
1.	 Vernon, R. (1966). International investment and international trade in the product cycle. The Quarterly Journal of 

Economics, 80(2), 190–207.
2.	 Krugman, P. (1991). Geography and trade. MIT press.
3.	 Farole, T. (2011). Special economic zones in Africa: Comparing performance and learning from global experiences. 

World Bank Publications.
4.	 Zeng, D. Z. (2010). Building Engines for Growth and Competitiveness in China: Experience with Special Economic 

Zones and Industrial Clusters. World Bank Publications.
5.	 Ahn, S. C., & Lee, Y. H. (2013). Public-private partnerships in infrastructure development: The South Korean experience. 

Public Performance & Management Review, 36(4), 635–661.
6.	 Yeung, H. W. C. (2002). Entrepreneurship and the internationalisation of Asian firms: An institutional perspective. 

Edward Elgar Publishing.
7.	 Voskamp, U., & Wittig, S. (2012). Financing special economic zones: Challenges and prospects. Journal of Development 

Policy and Practice, 2(1), 45–65.
8.	 Moberg, L. (2015). The political economy of special economic zones. Journal of Institutional Economics, 11(1), 167–

190.
9.	 Karimqulov, J.I. (2019). Erkin iqtisodiy hududlarga xorijiy investitsiyalarni jalb qilishni rivojlantirish yo‘nalishlari. Iqtisod 

fanlari doktori ilmiy darajasini olish uchun yozilgan dissertatsiya avtoreferati. – Toshkent: BMA, 13 bet.
10.	 Xujamkulov, D.Y. (2019). Erkin iqtisodiy hududlar. Darslik. – Toshkent: Iqtisodiyot nashriyoti, 408 bet.
11.	 Zaynalov, J.R., Aliyeva, S.S., Ruzibayeva, N.X. (2020). Investitsiya. Darslik. – Toshkent: Iqtisodiyot nashriyoti, 480 bet.
12.	 Vaxabov, A.V., Xojibakiyev, Sh.X., Muminov, N.G. (2010). Inostrannye investitsii. Uchebnoe posobie. – Tashkent: 

Moliya, 180 str.

471



Jurnal	sayti:	https://yashil-iqtisodiyot-taraqqiyot.uz

2023. № 8

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

Manzilimiz: Toshkent shahar, Mirzo Ulug‘bek tumani 
Kumushkon ko‘chasi 26-uy. 

 © Materiallar ko‘chirib bosilganda “Yashil iqtisodiyot va taraqqiyot” jurnali manba sifatida 
ko‘rsatilishi	shart.	Jurnalda	bosilgan	material	va	reklamalardagi	dalillarning	aniqligiga	mualliflar	
ma’sul.	Tahririyat	fikri	har	vaqt	ham	mualliflar	fikriga	mos	kelavermasligi	mumkin.	Tahririyatga	

yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
	El.Pochta:	sq143235@gmail.com

Bot:	@iqtisodiyot_77
Тел.:	93	718	40	07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955	reestr	raqami	tartibi	bo‘yicha	ro‘yxatdan	o‘tkazilgan.

 Litsenziya raqami: №046523.	PNFL:		30407832680027




